
 

 

O B A V LJ A NJ E     O B R T A 

H O D O G R A M   U  10  K O R A K A 

OBRTNICA KREATIVKA - SAMA SVOJ SERVIS  

KAKO DOBITI RJEŠENJE O OBAVLJANJU OBRTA 

 

 
 OBRTNICA 

 je fizička osoba koja obavlja djelatnost u svoje ime i za svoj račun, a može koristiti i rad drugih osoba s kojima je dužna sklopiti ugovor 

o radu u skladu s propisima iz područja radnih odnosa 
 

VODIČ ZA REGISTRACIJU OBRTA 
 

01 
OBRT SE MOŽE OBAVLJATI KAO: 

OSNOVNO ZANIMANJE-može registrovati fizičko lice koje nema zasnovan radni odnos 

 DOPUNSKO ZANIMANJE može registrovati fizičko lice koje: 

 1. ispunjava opšte uslove i ima zasnovan radni odnos, može obavljati obrt isključivo samostalnim radom i to najduže 20 sati sedmično i  

fizičko lice koje ispunjava opšte uslove i koje je ostvarilo pravo na penziju u kojem slučaju se ne primjenjuje vremensko ograničenje satnice. 

 DODATNO ZANIMANJE- Fizičko lice koje ispunjava opšte uslove i ima zasnovan radni odnos ili je ostvarilo pravo na penziju, može 

obavljati obrt isključivo putem voditelja obrta, koji mora biti u radnom odnosu kod vlasnika obrta i ispunjavati opšte i posebne uslove za 

obavljanje obrta. 

SEZONSKO ZANIMANJE- Obrti se mogu obavljati i sezonski najduže 9 (devet) mjeseci u toku jedne kalendarske godine. 

 



 

 

02 
 OPŠTI USLOVI ZA OBAVLJANJE OBRTA 

a) da je fizičko lice-obrtnica državljanka Bosne i Hercegovine, 

b) da je fizičko lice-obrtnica poslovno sposobna, 

c) da fizičkom licu-obrtnici pravomoćnom sudskom presudom, rješenjem o prekršaju ili upravnim aktom nije izrečena zaštitna mjera 

zabrane obavljanja privredne djelatnosti, dok ta mjera traje. 

 

 

03  
POSEBNI USLOVI ZA OBAVLJANJE OBRTA 

Ako je posebnim kantonalnim propisom za obavljanje određene djelatnosti, propisano obavezno posjedovanje odgovarajuće stručne spreme i 

zdravstveni uslovi i ako fizičko lice  ispunjava opšte uslove, a ne ispunjava posebne uslove, može obavljati obrt, ako na tim poslovima zaposli 

voditelja obrta koji udovoljava tim uslovima-ovu informaciju fizičko lice-obrtnica može zatražiti od nadležne Službe/Odjela, općine/grada. 

 

 

04 
MINIMALNI USLOVI ZA OBAVLJANJE OBRTA  

Obrt se može obavljati u stambenim i poslovnim prostorijama, kao i izvan poslovnih i stambenih prostorija. 

Prostor i oprema za obavljanje obrta, osim minimalnih uslova, moraju udovoljavati i propisima o tehničkoj opremljenosti, zaštiti na radu, zaštiti 

okoliša, zaštiti od buke, zdravstvenim i sanitarnim uslovima, te drugim propisima koji se odnose na obavljanje određene privredne djelatnosti. 

 

 

 

 

 

 

 



05 
OSNIVANJE OBRTA  

 
Postupak osnivanja obrta fizičko lice pokreće podnošenjem zahtjeva nadležnom općinskom/gradskom organu (zahtjev za izdavanje 

odobrenja za obavljanje obrta je sastavni dio ovog vodiča) koji će isti provesti kroz Obrtni registar nadležne općine/grada i izdati odgovarajuće 

Rješenje. 

Ako fizičko lice želi obavljati obrt u vanjskotrgovinskom poslovanju, to je dužno navesti u zahtjevu. 

 

 

 

 

06 
IZJAVA O ISPUNJAVANJU MINIMALNO TEHNIČKIH I DRUGIH USLOVA ZA OBAVLJANJE 

OBRTNIČKIH I SRODNIH DJELATNOSTI 

 
Ako su za obavljanje obrta propisani minimalni uslovi, fizičko lice je uz zahtjev dužno je priložiti ovjerenu pisanu izjavu kojom potvrđuje 

ispunjenost tih uslova-izjava je sastavni dio ovog vodiča. 

 

Izjava o ispunjavanju minimalno tehničkih i drugih uslova za obavljanje obrtničkih i srodnih djelatnosti sadrži:  

1. podatke  o  davateljici  izjave,  

2. podatke  o  poslovnom prostoru u kojem će se obavljati obrt, 

3. dokaze o pravu uporabe poslovnog prostora u kojem će se obavljati obrt, 

4. podatke o opremi i uređajima ,  

5. minimalni tehnički i drugi uslovi (Vanjski izgled poslovnog prostora, unutarnji izgled prostora, oprema poslovnog prostora, potvrde ispravnosti 

za instalacije i ovjera potpisa) 
 Izjavu popuniti i ovjeriti na šalteru općine/grada u momentu predaje zahtijeva za izdavanje Rješenja za obavljanje obrtničke djelatnosti. 

 

 

  



 

 

 

07 
FIRMA I SJEDIŠTE OBRTA 

 

Firma je ime pod kojim obrt posluje. Firma sadrži naziv obrta, ime i prezime obrtnice i sjedište obrta, a može sadržavati i posebne oznake. 

Sjedište je mjesto u kojem se obrt obavlja. Ako se obrt obavlja na više mjesta, obrtnica određuje sjedište. 

 

 

08 
ZAJEDNIČKO OBAVLJANJE OBRTA 

 

Obrtničku djelatnost može zajednički obavljati više fizičkih lica, a najviše deset. Međusobni odnosi i odgovornosti lica koja zajednički obavljaju 

obrt uređuju se pisanim ugovorom koji ugovorne strane dostavljaju nadležnom organu prilikom osnivanja obrta. 

 

 

 

 

 

 

 

 

 

 

 

 

 

 

 



09 
POSLOVANJE OBRTA 

 

Obrtnica je dužna otpočeti sa obavljanjem djelatnosti najkasnije u roku od 30 dana od dana osnivanja obrta. 

Dužnosti obrtnice i radnika u obavljanju obrta 

a) istaknuti tvrtku na ulazu u sjedište obrta i posebne prostorije u kojima se obrt obavlja; 

b) istaknuti na vidnom mjestu rješenje kojim se odobrava obavljanje obrta; 

c) obavljati odobrenu djelatnost na kvalitetan način u skladu sa zakonima, propisima, dobrim poslovnim običajima i poslovnim moralom; 

d) istaknuti cjenik proizvoda ili usluga na vidljivom mjestu na način dostupan kupcima ili korisnicima usluga i pridržavati ga se; 

e) istaknuti i pridržavati se radnog vremena na vidljivom mjestu; 

f) izdati račun kupcu ili korisniku usluga za prodanu robu, odnosno izvršene usluge; 

g) jamčiti kvalitetu proizvoda ili usluga te otklanjati nedostatke ili nadoknaditi štetu kupcu proizvoda ili korisnicima usluga u skladu s važećim 

propisima i standardima, 

h) voditi uredne evidencije ručno ili elektronički o obavljanju djelatnosti u skladu sa kantonalnim propisima posebni zakon i drugi propisi iz 

područja poreza, financija i financijskog poslovanja, 

i) provoditi propisane mjere zaštite na radu i zaštite okoliša u svezi obavljanja registrirane djelatnosti. 

 

 

10 
PRESTANAK OBAVLJANJA OBRTA 

 

Privremeno obustavljanje obavljanja obrta-Obrtnica može privremeno obustaviti obavljanje obrta u trajanju do jedne godine o čemu pisanim 

putem obavještava nadležni organ općine/grada najkasnije u roku od sedam dana od dana obustave. 
Prestanak obavljanja obrta odjavom Obrtnica je dužna prije prestanka obavljanja obrta odjavom podnijeti zahtjev nadležnom organu za 

brisanje iz evidencije aktivnih obrta 

 

Prestanak obavljanja obrta po sili zakona 

Nadležni organ utvrđuje rješenjem prestanak obavljanja obrta po sili zakona ako je ispunjen jedan od uvjeta iz članka 37. Zakona o obrtu  
 

 


